ԱՄՓՈՓԱԹԵՐԹ
«ՏՆԱՄԵՐՁ ՀՈՂԱՄԱՍԵՐՈՒՄ ԱՅԳԵՀԻՄՆՄԱՆ ԵՎ ՈՌՈԳՄԱՆ ԱՐԴԻԱԿԱՆ ՀԱՄԱԿԱՐԳԵՐԻ ՆԵՐԴՐՄԱՆ ՓՈՐՁՆԱԿԱՆ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	Պետական եկամուտների կոմիտե
	11․04․23թ․

	
	01/3-4/21473-2023

	Հայաստանի Հանրապետության պետական եկամուտների կոմիտեն քննարկել է «Տնամերձ հողամասերում այգեհիմնման և ոռոգման արդիական համակարգերի ներդրման փորձնական ծրագիրը հաստատելու մասին» Հայաստանի Հանրապետության կառավարության որոշման նախագիծը, որի վերաբերյալ հայտնում ենք, որ առաջարկություններ չկան:
	Ընդունվել է

	[bookmark: _Hlk123287180]Տավուշի մարզպետարան
	11․04․23թ․

	
	01//01649-2023

	Ի պատասխան Ձեր 05.04.2023թ. թիվ 01/4936-2023 գրության հայտնում եմ, որ «Տնամերձ հողամասերում այգեհիմնման և ոռոգման արդիական համակարգերի ներդրման փորձնական ծրագիրը հաստատելու մասին» ՀՀ կառավարության որոշման նախագիծը քննարկվել է Իջևանի համայնքապետարանի  հետ։
Առարկություններ և առաջարկություններ չկան:
	Ընդունվել է

	[bookmark: _Hlk123288294]Կադաստրի կոմիտե
	13․04․23թ․

	
	ՍԹ/4720-2023

	Ի պատասխան Ձեր 2023 թվականի ապրիլի 5-ի N 01/4936-2023 գրության՝ «Տնամերձ հողամասերում այգեհիմնման և ոռոգման արդիական համակարգերի ներդրման փորձնական ծրագիրը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով հաստատվող հավելվածի 4-րդ կետն առաջարկում ենք խմբագրել հետևյալ բովանդակությամբ՝ «Ծրագրի շահառուներ կարող են հանդիսանալ ծառերից և այլ անշարժ գույքից ազատ, մեկ ամբողջական, առնվազն 100 քառ. տնամերձ,բնակավայրերի նպատակային նշանակության, բնակելի կառուցապատման գործառնական նշանակությամբ, «Գույքի նկատմամբ իրավունքների պետական գրանցման մասին» օրենքով սահմանված կարգով իրավունքների պետական գրանցում ստացած հողամասի սեփականատեր(եր)ը»: 
   Նույն հավելվածի 5-րդ կետում առաջարկում ենք «(նպատակային նշանակությունը՝ բնակավայրեր, գործառնական նշանակությունը կամ հողատեսքը՝ բնակելի կառուցապատման) կամ բնակավայրի վարչական ղեկավարի կողմից տրված տեղեկանքը՝ տնամերձ հողամասը (նշելով տնամերձ հողամասի մակերեսը) շահառուի կողմից փաստացի տնօրինվելու» բառերը հանել: Ներկայացված խմբագրության արդյունքում կհստակեցվի, որ ծրագրից կարող են օգտվել միայն այն սուբյեկտները, որոնց սեփականության իրավունքը գրանցվել է օրենքով սահմանված կարգով:
	Չի ընդունվել
Հաշվի առնելով նշված բնակավայրերում կատարված բանավոր հարցումները՝ տնամերձ հողամաս ունեցող տնտեսավարողների զգալի մասի անշարժ գույքը «Գույքի նկատմամբ իրավունքների պետական գրանցման մասին» օրենքով սահմանված կարգով սեփականության իրավունքի պետական գրանցում չի ստացել կամ անշարժ գույքի սեփականատերը բացակայում է հանրապետությունից։
Նման պահանջի սահմանման դեպքում կվտանգվի փորձնական ծրագրի ամբողջական և արդյունավետ իրականացումը։

	Աշխատանքի և սոցիալական հարցերի նախարարություն
	14.04.23թ․

	
	ՆՄ/ԳԽ/8951-2023

	«Տնամերձ հողամասերում այգեհիմնման և ոռոգման արդիական համակարգերի ներդրման փորձնական ծրագիրը հաստատելու մասին» Հայաստանի Հանրապետության կառավարության որոշման նախագծի վերաբերյալ Աշխատանքի և սոցիալական հարցերի նախարարությունը առաջարկություններ և դիտողություններ չունի:
	Ընդունվել է

	Քաղաքաշինության կոմիտե
	14.04.23թ․

	
	01/11.3/4393-2023

	«Տնամերձ հողամասերում այգեհիմնման և ոռոգման արդիական համակարգերի ներդրման փորձնական ծրագիրը հաստատելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն առաջարկություններ չունի:
	Ընդունվել է

	Շրջակա միջավայրի նախարարություն
	14.04.23թ․

	
	1/02.6/6753-2023

	Ի պատասխան Ձեր 2023 թվականի ապրիլի 5-ի N01/4936 գրության՝ կապված «Տնամերձ հողամասերում այգեհիմնման և ոռոգման արդիական համակարգերի ներդրման փորձնական ծրագիրը հաստատելու մասին» Կառավարության որոշման նախագծի հետ, հայտնում եմ, որ տնամերձ հողամասերում այգեհիմնման և ոռոգման արդիական համակարգերի ներդրման փորձնական ծրագիրը «Շրջակա միջավայրի վրա ազդեցության գնահատման և փորձաքննության մասին» օրենքի (այսուհետ՝ Օրենք) 4-րդ հոդվածի 1-ին մասի 6-րդ կետի համաձայն համարվում է հիմնադրութային փաստաթուղթ, իսկ այն՝ Օրենքի 14-րդ հոդվածի 1-ին մասի համաձայն՝ ենթակա է ռազմավարական գնահատման և փորձաքննության։
	Չի ընդունվել
Համաձայն  «Շրջակա միջավայրի վրա ազդեցության գնահատման և փորձաքննության մասին» օրենքի (այսուհետ՝ Օրենք) 4-րդ հոդվածի 2-րդ մասի շրջակա միջավայրի վրա ազդեցությունը դա հիմնադրութային փաստաթղթի գործողության կամ նախատեսվող գործունեության իրականացման հետևանքով շրջակա միջավայրի և մարդու առողջության վրա հնարավոր փոփոխություններն են։ Այս առումով գտնում ենք, որ տնամերձ հողամասերում այգեհիմնում ու ոռոգման համակարգերի ներդրումը չի կարող բացասական ազդեցություն ունենալ շրջակա միջավայրի և մարդու առողջության վրա։
 Նույն օրենքի 14-րդ կետի 3-րդ մասով գնահատման և շրջակա միջավայրի վրա ազդեցության փորձաքննության ենթակա գործունեության տեսակներում ներառված չէ այգեհիմնումն ու ոռոգման արդիական համակարգերի ներդրումը։
Միաժամանակ՝ ծրագիրը փորձնական է և իրականացվելու է ընդամենը 2 բնակավայրերի տնամերձ հողամասերում։

	Պետական վերահսկողական ծառայություն
	19.04.23թ․

	
	Ե/839-23

	Ի պատասխան Ձեր՝ 2023 թվականի ապրիլի 5-ի թիվ 01/4936-2023 գրության՝ «Տնամերձ հողամասերում այգեհիմնման և ոռոգման արդիական համակարգերի ներդրման փորձնական ծրագիրը հաստատելու մասին» ՀՀ կառավարության որոշման նախագծի այսուհետ՝ Նախագիծ վերաբերյալ հայտնում ենք հետևյալը.
1.	Առաջարկում ենք Նախագծով հաստատված հավելվածի 3-րդ կետի 2-րդ ենթակետում «Տավուշի մարզպետարան» բառերը փոխարինել «Տավուշի մարզպետի աշխատակազմ» բառերով, ինչպես նաև հաշվի առնելով նշված փոփոխությունը Նախագծի ամբողջ տեքստում օգտագործվող «մարզպետարան» բառերը համապատասխան հոլովաձևերով փոխարինել «մարզպետի աշխատակազմ» բառերով:
2.	Առաջարկում ենք Նախագծով հաստատված հավելվածի 33-րդ կետում՝ «ծրագրի ավարտից հետո առաջին տարվա ընթացքում՝» բառերից հետո հանել «տարին» բառը հաշվի առնելով, որ նշվածը վերաբերում է ծրագրի ավարտից հետո առաջին տարվա ընթացքում իրականացվող մոնիթորինգին:
	




Ընդունվել է





Ընդունվել է

	ՀՀ արդարադատության նախարարություն
	19.04.23թ․

	
	/27.2/19347-2023

	«Տնամերձ հողամասերում այգեհիմնման և ոռոգման արդիական համակարգերի ներդրման փորձնական ծրագիրը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.				1. Նախագծի 1-ին կետով հաստատվող հավելվածի (այսուհետ՝ Հավելված) 16-րդ կետի 5-րդ ենթակետում «անդամի» բառը առաջարկում ենք փոխարինել «շահառու» բառով, ինչպես նաև Նախագծի տեքստում բազմիցս օգտագործվող «տնկանյութ» բառը փոխարինել «տնկի» բառով՝ նկատի ունենալով «Նորմատիվ իրավական ակտերի մասին» օրենքի 15-րդ հոդվածի 2-րդ մասի պահանջը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ:						2.Հավելվածի 2-րդ կետով սահմանվում է, որ ծրագիրը նախատեսվում է իրականացնել 2023-2024 թվականներին` Հայաստանի Հանրապետության Տավուշի մարզի Իջևան համայնքի Բերքաբեր և Խաշթառակ բնակավայրերում, իսկ 16-րդ կետի 6-րդ ենթակետով նախատեսվում է, որ կապալառուն պետք է իրականացնի այգեգործության և ոռոգման կաթիլային համակարգերի շահագործման վերաբերյալ անվճար խորհրդատվության տրամադրում՝ այգեհիմնումից հետո առնվազն երկու տարի, իսկ 17-րդ կետով նախատեսվում է, որ ծրագրի շրջանակում կապալառուի կողմից աշխատանքները պետք է ավարտվեն մինչև 2024 թվականի նոյեմբերի 10-ը:					Վերոնշյալի համատեքստում 17-րդ կետով նախատեսվող կարգավորումը կարող է տարաբնույթ ընկալման տեղիք տալ, նկատի ունենալով այն, որ կապալառուի կողմից իրականացվելիք աշխատանքների ավարտման վերջնաժամկետ է սահմանվում 2024 թվականի նոյեմբերի 10-ը այն դեպքում, երբ 16-րդ կետի 6-րդ ենթակետով նախատեսվում է կապալառուի կողմից խորհրդատվության տրամադրում՝ այգեհիմնումից հետո առնվազն երկու տարի:		Հաշվի առնելով վերոգրյալը, Հավելվածի 17-րդ կետով նախատեսվող կարգավորմանը բավարար հստակությունը ապահովելու նպատակով առաջարկում ենք խմբագրել այն և նշել, թե կարգավորմամբ կոնկրետ ինչպիսի աշխատանքների ավարտման վերջնաժամկետ է սահմանվում:
	



Ընդունվել է








Ընդունվել է

	ՀՀ տարածքային կառավարման և ենթակառուցվածքների նախարարություն
	19.04.23թ․

	
	ԳՍ/15.3/10892-2023

	«Տնամերձ հողամասերում այգեհիմնման և ոռոգման արդիական համակարգերի ներդրման փորձնական ծրագիրը հաստատելու մասին» Հայաստանի Հանրապետության կառավարության որոշման նախագիծը քննարկվել է ՀՀ մարզպետների աշխատակազմերի հետ։
Քննարկման արդյունքներով տեղեկացնում ենք.
[bookmark: _Hlk133332422]ծրագրի 15-րդ կետում նշվում է, որ ֆինանսավորումը կատարվում է համամասնությամբ՝ Էկոնոմիկայի նախարարությունը ֆինանսավորում է պայմանագրային արժեքի 95 տոկոսը, իսկ համայնքը կամ շահառուն՝ պայմանագրային արժեքի 5 տոկոսը, սակայն հստակեցված չէ, թե որ դեպքում է շահառուն իրականացնում ֆինանսավորումը, որ դեպքում համայնքը։ Հարկ ենք համարում նշել նաև, որ համաձայն «Տեղական ինքնակառավարման մասին» օրենքի 10-րդ կետի 8-րդ ենթակետի՝ «Պետության պատվիրակած լիազորությունները ենթակա են պետական բյուջեից պարտադիր ֆինանսավորման՝ պետության պատվիրակած լիազորությունների ֆինանսավորման նպատակով նախատեսված հատկացումների հաշվին:»
Ծրագրի 32-րդ կետով նշվում է, որ «Համայնքի ղեկավարը ծրագրի ավարտից հետո առնվազն 5 տարի տարեկան պարբերականությամբ իրականացնում է մոնիթորինգ շահառուների տնամերձ հողամասերում։ Թերությունների առկայության դեպքում համայնքի ղեկավարի կողմից առաջարկվում է թերությունների շտկման ողջամիտ ժամկետ, որի ավարտից հետո, թերությունների առկայության դեպքում, տնամերձ հողամասում ծախսված ֆինանսական միջոցները շահառուի կողմից ենթակա են վերադարձման 15-րդ կետում նշված համամասնությամբ»։ Այս պարագայում ևս հարկ ենք համարում նշել, որ պետք է հստակեցվեն թե ինչ թերությունների մասին է խոսքը գնում, քանի որ համաձայն ծրագրի՝ կապալառուն է պատասխանատու տնկանյութի, այգեհիմնման և ոռոգման կաթիլային համակարգի ներդրման որակի համար։ Կապալառուի հետ է կնքվում պայմանագիրը և վերջինիս է գումարը փոխանցվում, սակայն համաձայն սույն կետի շահառուն է պարտավոր վերադարձնել ֆինանսական միջոցները։
[bookmark: _Hlk132992030]Առաջարկում ենք ծրագրի նախագծային փուլում մասնակից դարձնել նաև տարածաշրջանը սպասարկող ջրօգտագործողների ընկերության ներկայացուցիչներին՝ հիմնվող այգիներում անհրաժեշտ քանակությամբ ոռոգման ջրի հասանելիությունը պարզելու նպատակով:
Միաժամանակ հիմք ընդունելով ՀՀ վարչապետի 29.12.2022թ. N1550-Լ որոշումը՝ առաջարկում ենք նախագծի ամբողջ բովանդակության մեջ «մարզպետարան» բառը և հոլովաձևերը փոխարինել «մարզպետի աշխատակազմ» բառով և վերջինիս հոլովաձևերով։
	Մասամբ է ընդունվել
Ծրագրի 6-րդ կետով սահմանված է, որ պետք է ներկայացվի համայնքի ավագանու որոշումը, որում պետք է ներառվի տեղեկատվություն՝ համամասնության չափի և գումարի տրամադրման վերաբերյալ։
Միաժամանակ լրացում է կատարվել 6-րդ կետում՝ համայնքի կողմից ֆինանսավորումը դիտարկելով որպես համայնքի կամավոր խնդիր։








Ընդունվել է














Ընդունվել է



Ընդունվել է

	Ֆինանսների նախարարություն
	21.04.23թ․

	
	01/9-2/7881-2023

	Ձեր 05.04.2023թ. N 01/4936-2023 գրությամբ ներկայացված «Տնամերձ հողամասերում այգեհիմնման և ոռոգման արդիական համակարգերի ներդրման փորձնական ծրագիրը հաստատելու մասին ՀՀ կառավարության որոշման նախագծով հաստատվող Տնամերձ հողամասերում այգեհիմնման և ոռոգման արդիական համակարգերի ներդրման փորձնական ծրագրի (այսուհետ՝ Ծրագիր) հետ կապված, որով նախատեսվում է Տավուշի մարզի Իջևան համայնքի Բերքաբեր և Խաշթառակ բնակավայրերի տնամերձ հողամասերում այգեհիմնման և ոռոգման արդիական համակարգերի ներդրման արդյունքում խթանել բարձր բերքատվությամբ, հավաստագրված կամ բուսասանիտարական անձնագիր ունեցող տնկիներով այգիների հիմնումն ու ջրային ռեսուրսների արդյունավետ ու խնայողաբար օգտագործումը, հարկ ենք համարում ներկայացնել որոշակի նկատառումներ, մասնավորապես.
1. Ծրագրի համաձայն (15-րդ կետ) տնամերձ հողամասերում այգեհիմնումն և ոռոգման արդիական համակարգերի ներդրումն իրականացվելու է ՀՀ օրենսդրությամբ սահմանված կարգով գնման մրցութային գործընթացում հաղթող ճանաչված կապալառուի հետ կնքված գնման պայմանագրի արժեքի ամբողջական ֆինանսավորմամբ, որից 95 տոկոսը ՀՀ էկոնոմիկայի նախարարության, իսկ 5 տոկոսը համայնքի կամ շահառուի կողմից: Ընդ որում, քանի որ պետական բյուջեից պահանջվող  ծրագրի ընդհանուր ֆինանսավորման 95 տոկոսը դրամային արտահայտությամբ հնարավոր կլինի հաշվարկել «Գնումների մասին» ՀՀ օրենքով սահմանված կարգով պայմանագրի կնքման արդյունքում (Ծրագրի 37-րդ կետ), ուստի, հաշվի առնելով ՀՀ պետական բյուջեից պահանջվող ծախսերի մեծությունը նախօրոք գնահատելու հնարավորության բացակայությունը, բացահայտման կարիք ունի Ծրագրի իրականացման նպատակահարմարությունն ու ակնկալվող պահանջարկը: Մասնավորապես, արդյո՞ք Ծրագրի մշակման փուլում ուսումնասիրվել է տնտեսավարողների շրջանում հետաքրքրվածությունը նախաձեռնության նկատմամբ, ինչպես նաև Ծրագրին մասնակցության ցանկությունը (հաշվի առնելով Ծրագրի շահառու հանդիսանալու համար սահմանված պայմանը՝ մեկ ամբողջական, առնվազն 100 քառ. մետր ծառերից և այլ գույքից ազատ տնամերձ հողամաս ունենալը), և արդյո՞ք այդ ուսումնասիրությունների  արդյունքներն են (առկայության պարագայում դրանք (տեղեկատվություն նշված բնակավայրերի բնակիչների Ծրագրի նկատմամբ հետաքրքրվածության, մասնակցության պատրաաստակամության, համապատասխան հողամասերի առկայության և դրանք Ծրագրում ներառելու ցանկության վերաբերյալ) կցել Ծրագրի փաթեթում) հիմք հանդիսացել Ծրագրի մշակման համար (չնայած հիմնավորմամբ ներկայացվել է, որ Էկոնոմիկայի նախարարության ներկայացուցիչները, Ազգային ժողովի Տարածքային կառավարման, տեղական ինքնակառավարման, գյուղատնտեսության և բնապահպանության հարցերի մշտական հանձնաժողովի նախագահը, ոլորտային մասնագետները այցելել են Տավուշի մարզ, որի ընթացքում կայացած հանդիպումների և քննարկումների արդյունքում նախատեսվել է Ծրագիրն իրականացնել Տավուշի մարզի Իջևան համայնքի Բերքաբեր և Խաշթառակ բնակավայրերում, սակայն, միևնույն ժամանակ, Ծրագրում որպես հնարավոր ռիսկ նշվել է Ծրագրի նկատմամբ անբավարար պահանջարկը): 
2. Հաշվի առնելով այն հանգամանքը, որ Ծրագիրը կրում է փորձնական բնույթ, գտնում ենք նպատակահարմար Ծրագրի մեկնարկի համար որպես պայման սահմանել մասնակից բնակավայրերի տնային տնտեսությունների Ծրագրին մասնակցության նվազագույն շեմը (օրինակ՝ նվազագույնը 50 տոկոս)՝ Ծրագրի իրականացման համար ակնկալվող պետական միջոցների արդյունավետ օգտագործումն ապահովելու նպատակով:



3. Ծրագրի 3-րդ կետի 5-րդ ու 6-րդ ենթակետերով նախատեսվող կարգավորումներն անհրաժեշտ է համապատասխանեցնել «Գնումների մասին» օրենքի 7-րդ հոդվածի 1-ին մասով սահմանված պահանջին (այն է՝ ցանկացած անձ, անկախ նրա օտարերկրյա ֆիզիկական անձ, կազմակերպություն կամ քաղաքացիություն չունեցող անձ լինելու հանգամանքից, ունի գնման գործընթացին մասնակցելու հավասար իրավունք):
4. Ծրագրի համաձայն գնահատողը պետք է իրականացնի յուրաքանչյուր բնակավայրի յուրաքանչյուր շահառուի տնամերձ հողամասում այգեհիմնում իրականացնելու համար Ծրագրի 16-րդ կետում նշված (կապալառուի կողմից իրականացվելիք) աշխատանքների գնահատում և նախահաշվի կազմում (9-րդ կետի 1-ին ենթակետ), նշված գնահատման աշխատանքների արդյունքների ամփոփում և յուրաքանչյուր բնակավայրի համար ամփոփ նախահաշվի կազմում (9-րդ կետի 2-րդ ենթակետ): Բացի այդ կապալառուի համար ևս նախատեսվել է, որ պետք է իրականացնի յուրաքանչյուր շահառուի տնամերձ հողամասում իրականացվելիք աշխատանքների նախահաշվի կազմում (16-րդ կետի 2-րդ ենթակետ): Այս կապակցությամբ, հնարավոր տարընկալումներից խուսափելու նպատակով բացահայտման կարիք ունի, թե 16-րդ կետի 2-րդ ենթակետով նախատեսվող նախահաշիվն ինչին է վերաբերում՝ 9-րդ կետով նախատեսվող գործառույթների կրկնությունը բացառելու նպատակով: 
5. Ծրագրի 15-րդ կետում լրացուցիչ պարզաբանման կարիք ունի կապալառուի հետ կնքված գնման պայմանագրի արժեքի էկոնոմիկայի նախարարության և համայնքի կամ շահառուի կողմից ֆինանսավորման համամասնությունը համապատասխանաբար 95 տոկոս և 5 տոոկս սահմանելու սկզբունքը, ինչպես նաև այն, թե որ դեպքերում է նշված 5 տոկոս ֆինանսավորումն իրականացվելու համայնքի և որ դեպքում շահառուի կողմից:
6. Ծրագրով նախատեսվել է, որ կապալառուն պետք է իրականացնի նաև յուրաքանչյուր շահառուի տնամերձ հողամասի հողի ագրոքիմիական բաղադրության լաբորատոր փորձաքննություն և փորձաքննության արդյունքներից կախված՝ հողաբարելավում (16-րդ կետի 2-րդ ենթակետ): Նշվածի կապակցությամբ առաջարկում ենք քննարկել հողի ագրոքիմիական բաղադրության լաբորատոր փորձաքննության գործառույթը գնահատողին վերապահելու հնարավորության և/կամ նպատակահարմարության հարցը, որի արդյունքում հնարավոր կլինի առավել հստակ բնութագիր սահմանել կապալառուի ընտրության համար, և հնարավորություն կընձեռվի կապալառուին համապատասխան գնային առաջարկ ձևավորելու և ներկայացնելու համար:
7. Հնարավոր տարընկալումներից խուսափելու նպատակով առաջարկում ենք Ծրագրում ներառել դրույթ, համաձայն որի գնահատողի ընտրությունը ևս կկատարվի «Գնումների մասին» օրենքի 15-րդ հոդվածի 6-րդ մասի հիման վրա և միայն ծրագրի 11-րդ և 23-րդ կետերում նշված ֆինանսավորման առկայության պարագայում գնահատողի և կապալառուի հետ կկնքվեն համաձայնագրեր, որոնց հիմքով կիրականացվեն համապատասխանաբար գնահատման և այգեհիմնման աշխատանքները:
8. Լրացուցիչ բացահայտման կարիք ունի Ծրագրով համայնքին և համայնքի ղեկավարին կապալառուի կողմից իրականացվելիք աշխատանքների նկատմամբ վերահսկողության և շահառուների տնամերձ հողամասերում մոնիթորինգի գործառույթներ վերապահելու հանգամանքը, հաշվի առնելով այն, որ ՀՀ կառավարության 17.11.2022թ. N 1750-Ն որոշմամբ գյուղատնտեսության ոլորտում իրականացվող ծրագրերի մոնիթորինգի գործառույթը վերապահվել է Գյուղատնտեսական ծառայությունների կենտրոն ՊՈԱԿ-ին:



















9. Ծրագրում նախատեսվել է կապալառուի կողմից պայմանագրային պարտավորությունների կատարման նկատմամբ հսկողության իրականացման կարգն ու պատասխանատու մարմնի վերաբերյալ տեղեկատվությունը, մինչդեռ գնահատողի կողմից իրականացվող աշխատանքների մասով համապատասխան տեղեկատվությունը բավարար չափով նկարագրված չէ։
10. Ծրագրի 31-րդ կետում անհասկանալի է թե ինչ խնայված միջոցների, տույժ ու տուգանքների մասին է խոսքը, ում միջև և ինչու պետք է բաշխվեն այդ գումարները, իսկ Ծրագրի 32-րդ և 33-րդ կետերում մեկնաբանման կարիք ունի ողջամիտ ժամկետ բառակապակցությունը (ինչպես է որոշվելու ողջամիտ ժամկետը):
11. Ծրագրում չի ներկայացվել համապատասխան վերլուծություն Ծրագրի իրականացումից ակնկալվող ազդեցության վերաբերյալ, ինչպես նաև Ծրագրի իրականացման արդյունքում ակնկալվող արդյունքները՝ համապատասխան արդյունքային ցուցանիշներով:






12. Ծրագրում ներկայացված չեն հաշվարկներ և տեղեկատվություն Ծրագրի պահանջարկի, հնարավոր շահառուների, անհրաժեշտ ֆինանսական միջոցների, ակնկալվող ֆինանսական հոսքերի, հնարավոր ֆինանսական ռիսկերի մեղմման, զսպման մեխանիզմների վերաբերյալ, որոնց առկայության պարագայում միայն հնարավոր կլինի գնահատել Ծրագրի իրականացման հնարավոր ֆիսկալ ռիսկերը:
	












Մասամբ է ընդունվել
Ինչպես նշված է նախագծի հիմնավորման մեջ տնտեսավարողների շրջանակում նաև ծրագրի նկատմամբ հետաքրքրվածությունը ուսումնասիրելու նպատակով իրականացվել են այցելություններ, որի ընթացքում հարցումներ են կատարվել նաև տնամերձ հողամասեր ունեցող տնտեսավարողների շրջանակում, որոնց արդյունքները ցույց են տվել, որ առկա է ծրագրի նկատմամբ բավարար պահանջարկ։
Միաժամանակ տնտեսավարողների կողմից կարևորվել է այգեհիմնմանը զուգահեռ ոռոգման արդիական համակարգերի ներդրման աշխատանքների իրականացումը, ինչպես նաև նախանշվել են այգեհիմնման համար ցանկալի պտղատտեսակի շրջանակը։
Բացի այդ նշված բնակավայրերի տնտեսավարողների կողմից ծրագրի նկատմամբ հետաքրքրվածության մասով ուսումնասիրություններ և հարցումներ են կատարվել նաև բնակավայրերի ղեկավարների կողմից։ 
Ըստ փոխանցված նախնական տեղեկատվության Բերքաբեր և Խաշթառակ բնակավայրերում տնտեսավարողների շուրջ 80 տոկոսը պատրաստակամ են մասնակցելու ծրագրին։ 
Ծրագրի նկատմամբ անբավարար պահանջարկը նշվել է որպես հնարավոր չբացառվող ռիսկ։













Չի ընդունվել
Վերոնշյալ բնակավայրերը ընտրվել են Տավուշի մարզ կատարած այցելությունների և քննարկումների արդյունքում, և ըստ նախնական տեղեկատվության ընտրված բնակավայրերում տնտեսավարողների շուրջ 80 տոկոսը պատրաստակամ են մասնակցելու ծրագրին։ 
Հաշվի առնելով, որ ծրագիրը փորձնական է՝ ծրագրին մասնակցության նվազագույն շեմի սահմանումը նպատակահարմար չի համարվում։

Ընդունվել է






Ընդունվել է














Մասամբ է ընդունվել
Ծրագրի 6-րդ կետով սահմանված է, որ պետք է ներկայացվի համայնքի ավագանում որոշումը, որում պետք է ներառվի տեղեկատվություն՝ համամասնության չափի և գումարի տրամադրման վերաբերյալ։



Ընդունվել է











Ընդունվել է








Մասամբ է ընդունվել
Փորձնական ծրագրի առանձնահատկությունից ելնելով ծրագրի շրջանակում կապալառուի կողմից իրականացվելիք աշխատանքների մասով մոնիթորինգի իրականացումը վերապահվել է մարզպետի աշխատակազմում ստեղծված մոնիթորինգի աշխատանքային խմբին, իսկ նախարարության կողմից նախատեսված են ուսումնասիրությունների մասով այցելություններ։ Ծրագրի ավարտից հետո մոնիթորինգի իրականացումը վերապահված է ինչպես համայնքի ղեկավարին, այնպես էլ մարզպետի աշխատակազմին և նախարարությանը՝ ինչը չի բացառում նախարարության կողմից մոնիթորինգի իրականացման պատվիրակումը Գյուղատնտեսական ծառայությունների կենտրոն ՊՈԱԿ-ին։
Միաժամանակ, կապալառուի կողմից իրականացվելիք աշխատանքների վերահսկողությոնը և մոնիթորինգը դրված է համայնքի ղեկավարի վրա, հաշվի առնելով, որ վերջինս հանդիսանում է կապալառուի հետ կնքվող պայմանագրի կողմ։ Ընդ որում՝ պետական աջակցության ծրագրերի շրջանակում առկա է նախադեպեր, որոնցով մոնիթորինգի գործառույթը վերապահվել է համայնքին (մասնավորապես՝ ՀՀ-ում աշնանացան ցորենի արտադրության խթանման 2022 թվականի պետական աջակցության և ՀՀ հողօգտագործողներին մատչելի գներով ազոտական, ֆոսֆորական և կալիումական պարարտանյութերի ձեռքբերման աջակցության ծրագրերում)։

Մասամբ է ընդունվել
Գնահատողի կողմից իրականացվելիք աշխատանքները նշված են 9-րդ կետում։ Նախատեսվում է, որ համապատասխան դրույթներ կսահմանվեն գնահատողի և համայնքի ղեկավարի միջև կնքվելիք գնման պայմանագրով։

 Ընդունվել է




Մասամբ է ընդունվել
Առաջարկն ընդունելի է, հիմնավորման մեջ կատարվել է լրացում արդյունքային ցուցանիշների մասով։ Սակայն հաշվի առնելով, որ ծրագիրը փորձնական է և նախադեպը չունի հանրապետությունում՝ դրա իրականացումից յուրաքանչյուր բնակավայրում ակնկալվող վերջնական արդյունքային ցուցանիշների և ազդեցության վերաբերյալ տեղեկատվություն չի նախատեսվել։ 

Մասամբ է ընդունվել
Ծրագիրը փորձնական է, դեռևս հանրապետությունում չիրականացված, ինչը նպատակ ունի նաև գնահատել ծրագրի իրականացման հետագա հնարավոր ֆիսկալ ռիսկերը, իսկ նշված ցուցանիշների, հաշվարկների համար ծրագրով նախատեսված է գնումների մասին օրենսդրության համաձայն գնահատողի և կապալառուի ընտրություն։

	1.	Նախագծով հաստատվող հավելվածի 9-րդ կետում նշված է, որ գնահատողը պետք է իրականացնի յուրաքանչյուր բնակավայրի յուրաքանչյուր շահառուի տնամերձ հողամասում այգեհիմնում իրականացնելու համար աշխատանքների գնահատում, նախահաշվի կազմում, գնահատման աշխատանքների արդյունքների ամփոփում և յուրաքանչյուր բնակավայրի համար ամփոփ նախահաշվի կազմում։   Միաժամանակ, հավելվածի 16-րդ կետի 1-ին ենթակետում նշված է, որ Ծրագրի շրջանակներում կապալառուն պետք է իրականացնի յուրաքանչյուր շահառուի տնամերձ հողամասում իրականացվելիք աշխատանքների ֆինանսական գնահատում:
Առաջարկում ենք պարզաբանել, թե կապալառուն ի՞նչ աշխատանքների գնահատում է իրականացնելու, եթե ծրագրի շրջանակներում լինելու է մրցույթի արդյունքում հաղթող ճանաչված համապատասխան գնահատող, որը ևս իրականացնելու է գնահատում և վճարվելու դրա համար: 
Բացի այդ, անհրաժեշտ է հստակեցնել, թե ի՞նչ քայլեր են ձեռնարկվելու, եթե գնահատողի և կապալառուի կողմից իրականացվի համապատասխան գնահատում, սակայն գնահատման արդյունքներն իրարից տարբերվեն:
	Մասամբ է ընդունվել 
Քանի որ ծրագրի շրջանակում յուրաքանչյուր շահառուի տնամերձ հողամասում աշխատանքներն իրականացնելու և ծախսեր է կատարելու կապալառուն, ապա վերջինիս կողմից գնային առաջարկը պետք է ձևավորվի առանձին շահառուների մոտ կատարվող աշխատանքների ծախսերից։
Գնահատողի կողմից իրականացվելիք աշխատանքների անհրաժեշտությունը պայմանավորված է նրանով, որ ծրագիրը հանրապետությունում իրականացվում է առաջին անգամ, ունի փորձնական բնույթ և նպատակ ունի նախնական հստակեցնելու կատարվելիք աշխատանքների համար պահանջվող գումարը, ինչը կբացառի բյուջեից լրացուցիչ գումարների ծախսումը՝ հաշվի առնելով, որ ծրագրի 20-րդ կետով սահմանված է, որ կապալառուի ընտրության համար պարտադիր պայման է համարվում  կապալառուի գնային առաջարկի չգերազանցումը յուրաքանչյուր շահառուի տնամերձ հողամասում իրականացվելիք աշխատանքների նախահաշվային արժեքի չափը։

	2.	Նախագծով հաստատվող հավելվածի 31-րդ և 32-րդ կետերում նշված է, որ այգու խնամքի և ոռոգման կաթիլային համակարգի շահագործման մասով թերություններ բացահայտվելու դեպքում առաջարկվում է թերությունների շտկման ողջամիտ ժամկետ, որի ավարտից հետո, թերությունների առկայության դեպքում, տնամերձ հողամասում ծախսված ֆինանսական միջոցները շահառուի կողմից ենթակա են վերադարձման 15-րդ կետում նշված համամասնությամբ։
Առաջարկում ենք հստակեցնել, թե ի՞նչ բնույթի թերությունների մասին է խոսքը գնում՝ հաշվի առնելով նաև այն փաստը, որ ծախսված ֆինանսական միջոցները  ենթակա են վերադարման շահառուի կողմից և ոչ՝ կապալառուի:
	Ընդունվել է

	3.	Նախագծով հաստատվող հավելվածի 19-րդ կետում նշված է, որ տնամերձ հողամասերի ընդհանուր մակերեսում տնկված տնկիների առնվազն 75 տոկոս կպչունությունը այգետնկումից հետո 6 ամսվա ընթացքում չարձանագրվելու դեպքում, կապալառուն պարտավոր է կպչունություն չապահոված տնկիները փոխարինել նոր տնկիներով իր միջոցների հաշվին: Նշվածի համատեքստում պարզ չէ, թե՝
ա. ո՞վ է սահմանելու, թե ի՞նչ որակի ծառեր պետք է տնկվեն կապալառուի կողմից որակյալ բերք ստանալու համար, 
բ. ո՞վ է իրականացնելու վերահսկողություն կապալառուի կողմից անհրաժեշտ որակի ծառեր տնկելու համար,
գ. ո՞վ է պատասխանատվություն կրելու, եթե բերքատվություն չարձանագրվեց կամ որակյալ բերք չստացվեց:
	Մասամբ է ընդունվել
ա․ ծրագրի 16-րդ կետի 4-րդ ենթակետով սահմանված է, որ կապալառուի կողմից պետք է մատակարարվի և այգետնկում կատարվի միայն հավաստագրված տնկիներով, բացառությամբ տեղական արտադրության տնկիների, որոնք պետք է ունենան բուսասանիտարական անձնագիր։
բ․ ծրագրի 18-րդ կետով  տնկիների, այգեհիմնման և ոռոգման կաթիլային համակարգի ներդրման որակի համար պատասխանատվություն կրում է կապալառուն, տնկիների կպչունության մասով համաձայն ծրագրի 19-րդ կետի  ցուցանիշի ապահովման վերահսկողությունը իրականացվում է համայնքի կողմից։ Համաձայն 25-րդ կետի՝ կապալառուի կողմից կատարվող աշխատանքների ընթացքի և որակի համապատասխանության մասով մարզպետի աշխատակազմում ստեղծվում է մոնիթորինգի աշխատանքային խումբ, որում ընդգրկվում են նաև համայնքի և բնակավայրի ներկայացուցիչները։ Միաժամանակ՝ համաձայն ծրագրի 26-րդ կետի Էկոնոմիկայի նախարարության կողմից նույնպես իրականացվում են այցելություններ՝ աշխատանքների ընթացքի ուսումնասիրությունների մասով։
գ․ համաձայն ծրագրի 31-րդ կետի Համայնքի ղեկավարը այգեհիմնումից հետո առնվազն 5 տարի տարեկան պարբերականությամբ իրականացնում է մոնիթորինգ շահառուների տնամերձ հողամասերում։ Շահառուի այնպիսի գործողությունների իրականացումը կամ անգործությունը, որը հանգեցնում է այգու պտղաբերության, կենսունակության դադարեցմանը կամ ոռոգման կաթիլային համակարգի խաթարմանը, ապա պառասխանատվություն կրում է շահառուն, իսկ տնկիների որակի համար, ինչպես արդեն նշվել է, պատասխանատվություն կրում է կապալառուն։

	     Նախագծի նախաբանում նշված՝ «Հայաստանի Հանրապետության 2023 թվականի պետական բյուջեի մասին» ՀՀ օրենքի 9-րդ հոդվածի 21-րդ մասը չի կարող ամբողջական լիազորող նորմ լինել նշված որոշման ընդունման համար, քանի որ որոշմամբ հաստատված ծրագիրը սահմանափակված չէ միայն 2023 թվականով։
     Հաշվի առնելով, որ նախագծով հաստատվող ծրագիրը իրականացվելու է նաև 2024 թվականի պետական բյուջեի միջոցների հաշվին՝ գտնում ենք, որ նախագիծը վերոնշյալ լիազորող նորմի շրջանակներում չի կարող ընդունվել:
	Մասամբ է ընդունվել
Հաշվի առնելով, որ ծրագիրն իրականացվելու է նաև 2024 թվականին, հետևաբար 2024 թվականի համար լիազորող նորմ կսահմանվի տվյալ տարվա պետական բյուջեի մասին օրենքն ընդունվելուց հետո, նախագծի ընդունման պայմաններում՝ իրավական ակտում համապատասխան փոփոխություն կատարելու միջոցով։
Միաժամանակ նախագծում կատարվել է լրացում, համաձայն որի ծրագիրը կիրականացվի 2024 թվականը ներառյալ՝ տվյալ տարվա պետական բյուջեում այդ նպատակով միջոցներ նախատեսելու պայմաններում։


 

